
COSEWIC-ᑯᑦ ᖃᐅᔨᓴᕈᑎᒋᓯᒪᔭᖓ 
ᓇᐃᓪᓕᒋᐊᖅᓯᒪᔪᒃᑯᑦ  

ᖃᐅᔨᓴᕈᑕᐅᓯᒪᔪᖅ ᓇᐃᓪᓕᒋᐊᖅᖢᒍ − ᐃᐳᕆ 2008 

ᑕᐃᒎᓯᕆᒐᔪᒃᑕᖓ 
ᓇᓄᖅ 
 
ᖃᐅᔨᓴᕈᑕᐅᕙᒃᑐᑦᑯᑦ ᑕᐃᒎᓯᖓ 
ᐅᕐᓴᔅ ᒥᐅᕆᑎᒪᔅ 
 
ᖃᓄᐃᓐᓂᖓ 
ᐃᓱᒫᓘᑕᐅᔪᖅ 
 
ᓱᖕᒪᑦ ᐃᓕᔭᐅᓯᒪᖕᒪᖔᑦ ᑕᒪᑐᒧᖓ 
ᐆᒪᔪᖅ ᓄᓇᒥ ᑎᕐᓕᐊᖅᓯᖃᑦᑕᕐᒪᑦ ᓇᑦᑎᖅᓯᐅᖅᐸᒃᖢᓂ ᓯᑯᒥ ᐊᒻᒪᓗ ᐊᖑᓇᒃᑕᐅᓗᐊᕋᔭᖅᐸᑦ ᐃᒃᐱᖕᓇᓪᓚᕆᒐᔭᖅᖢᓂ. ᓇᓄᐃᑦ 
ᓄᓇᓕᖕᓃᑦᑐᑦ ᐊᔾᔨᒌᖏᑦᑑᑕᐅᔪᓂᒃ ᐊᔾᔨᒌᖏᓐᓂᖃᖃᑦᑕᖅᑐᑦ ᐅᑭᐅᖅᑕᖅᑑᑉ ᐃᓗᐊᓂ, ᓅᑲᑕᖃᑦᑕᕐᓂᖏᑦ ᐊᒻᒪᓗ 
ᖃᓄᐃᑦᑑᓂᖏᑦᑕ ᓇᓗᓇᐃᔭᐅᑎᖏᑦ ᑎᑎᕋᖅᓯᒪᔪᑦ ᐊᑕᐅᓯᕐᒨᖓᔪᑦ ᐅᖃᐅᓯᐅᓯᒪᔪᓄᑦ ᐃᓱᒫᓘᑕᐅᔪᑦ ᒪᓕᒃᖢᒋᑦ ᑲᓇᑕᒥ. 
ᐊᑑᑎᖃᖅᑐᖅ, ᑭᓯᐊᓂᓕ, ᐅᖃᐅᓯᖃᕐᓗᓂ ᖃᓄᐃᖃᑦᑕᕐᓂᖏᓐᓄᑦ ᓇᓄᖃᕐᕕᐅᕙᒃᑐᓂᒃ ᐊᖑᓇᓱᒃᑕᐅᓂᐅᕙᒃᑐᑦ, 
ᐅᓗᕆᐊᓇᖅᑐᖃᖃᑦᑕᕐᓂᖓ ᐊᒻᒪᓗ ᓇᓚᐅᑦᑖᖅᑕᐅᓯᒪᔪᒃᑯᑦ ᖃᑉᓯᐅᓇᔭᕐᓂᖏᓐᓄᑦ, ᐊᔾᔨᒌᖏᑦᑑᑕᐅᕙᖕᒪᑕ ᓇᓃᓐᓂᖏᑦ 
ᐃᓯᒪᒋᑉᓗᒋᑦ. ᐃᓚᖏᑦ ᓇᓄᖃᕐᕖᑦ ᐊᖑᓇᓱᒃᑕᐅᓗᐊᖅᐸᒃᑐᑦ ᐊᒻᒪᓗ ᒫᓐᓇᐅᔪᖅ ᐊᐅᓚᑕᐅᓂᕆᕙᒃᑕᖏᑦ 
ᐊᑐᓗᐊᖅᑕᐃᓕᒪᓂᕐᒨᖓᓂᖅᓴᐅᖕᒪᑕ, ᖃᑉᓰᓐᓇᕈᑕᐅᕙᓪᓕᐊᔪᓐᓇᖅᖢᑎᒃ ᓇᓄᖃᕐᕕᐅᕙᒃᑐᑦ ᖃᐅᔨᓴᖅᑕᐅᖃᑦᑕᕐᓂᖏᑦ 

ᐋᖅᑭᐅᒪᑦᑎᐊᖏᑉᐸᑕ. 2006−ᒧᑦ, ᓇᓐᓄᒋᐊᖅᑐᕐᕕᐅᕙᒃᑐᑦ ᐊᑕᐅᓯᐅᖏᑦᑐᒧᑦ ᐊᑯᑭᑦᑐᓅᖅᓯᒪᖃᑦᑕᓚᐅᕐᒪᑕ ᓇᓐᓄᒍᑎᒃᑯᑦ 
ᐋᖅᑭᒃᓱᖅᑕᐅᓯᒪᔪᒃᑰᓇᑎᒃ. ᖃᑉᓯᐅᓂᖏᑦᑕ ᖃᓄᐃᓐᓂᕆᔭᐅᓯᒪᓂᖏᑦ ᓂᕆᐅᒋᔭᐅᔪᑦ ᓯᑕᒪᐅᔪᑦ 13-ᖑᔪᓂᒃ ᓇᓄᖃᕐᕕᖕᓂ 
(ᐱᖃᑕᐅᓪᓗᒋᑦ ᐃᒻᒪᖄ 28 ᐳᓴᓐᑏᑦ 15,500−ᖑᔪᓂᒃ ᓇᓅᔪᓂᒃ ᑲᓇᑕᒥ) ᓄᖑᑉᐸᓪᓕᐊᔪᓐᓇᕐᓂᕋᖅᑕᐅᓯᒪᔪᑦ 30 ᐳᓴᑦᑎᒍᑦ 
ᐅᕝᕙᓘᓐᓃᑦ ᐅᖓᑖᒍᑦ ᓇᓄᐃᑦ ᐃᓚᕙᓪᓕᐊᓂᕆᓂᐊᖅᑕᖏᓐᓄᑦ (36−ᓂᒃ ᐊᕐᕌᒍᓂᒃ). ᖃᑉᓰᓐᓇᕈᕆᐊᖅᓯᒪᓂᖏᑦ 
ᐱᔾᔪᑕᐅᖃᑕᐅᓯᒪᔪᑦ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ ᑕᓯᐅᔭᕐᔪᐊᑉ ᑲᓇᖕᓇᖓᓂ ᐊᒻᒪᓗ ᑐᒃᑑᔮᖅᑑᑉ ᐃᒪᖓᑕ ᓂᒋᐊᓂ, ᑭᓯᐊᓂ 
ᐱᔾᔪᑕᐅᓗᐊᖅᑐᖅ ᓇᓐᓄᖃᑦᑕᕐᓂᖏᓐᓄᑦ ᐅᖓᑖᒍᓗᐊᖅ Kane Basin-ᒥ ᐊᒻᒪᓗ ᓴᓐᓂᕈᑎᐅᑉ ᐃᒪᖓᓂ.  7−ᖑᔪᑦ ᓇᓄᖃᕐᕖᑦ 
(43 ᐳᓇᓐᑏᑦ ᖃᓂᖓᓂ ᑲᑎᖦᖢᒋᑦ ᓇᓄᖃᕐᕕᐅᔪᒥ) ᓇᓚᐅᑦᑖᖅᑕᐅᓯᒪᔪᒃᑯᑦ ᐃᓱᒪᒋᔭᐅᓯᒪᔪᑦ ᖃᓄᐃᓕᐅᖓᓐᓂᖏᓐᓄᑦ 
ᐅᕝᕙᓘᓐᓃᑦ ᐃᓚᕙᓪᓕᐊᓪᓗᓂ. ᖃᓄᐃᖃᑦᑕᕐᓂᖏᑦ ᒫᓐᓇᐅᔪᒧᑦ ᓇᓚᐅᑦᑖᖅᑕᐅᔪᓐᓇᖏᑦᑐᑦ ᒪᕐᕉᖕᓄᑦ ᓇᓄᖃᕐᕕᐅᕙᒃᑐᓄᑦ (29 
ᐳᓴᓐᑎ ᑲᑎᖦᖢᒋᑦ ᓇᓄᕆᔭᐅᔪᓄᑦ). ᓇᓄᐃᑦ ᐃᓚᖏᓐᓂ ᓇᓄᖃᕐᕕᐅᔪᓂᒃ ᖃᑉᓰᓐᓇᕈᖅᐸᓪᓕᐊᓂᕋᖅᑕᐅᓯᒪᖕᒪᑕ ᐊᒻᒪᓗ 
ᐊᓯᔾᔨᖅᐸᒃᖢᑎᒃ ᓯᑎᖃᕐᕕᐅᔪᑦ ᐊᒃᑐᐊᓂᓖᑦ ᖃᑉᓰᓐᓇᕈᕆᐊᖅᓯᒪᔪᓄᑦ ᓯᑯᖃᖅᑎᓪᓗᒍ. ᐊᒥᓲᓂᖅᓴᓄᑦ ᓇᓄᖃᕐᕕᐅᔪᓄᑦ 
ᓈᓴᖅᑕᐅᒃᑲᓐᓂᖃᑦᑕᖅᑐᓄᑦ, ᑎᑎᕋᖅᓯᒪᔪᑦ ᐃᓚᓯᒫᕐᔪᒐᓱᒋᔭᐅᔪᑦ ᖁᓕᓂᒃ 25−ᓄᑦ ᐅᑭᐅᓄᑦ ᖃᖏᖅᓯᒪᔪᓄᑦ. ᑕᒪᕐᒥᒃ 
ᓇᓚᐅᑦᑖᖅᑕᐅᓯᒪᔪᑦ ᒫᓐᓇᐅᔪᒥ ᓇᓄᖃᕐᕕᐅᔪᓄᑦ ᓈᓴᐅᑎᑦ ᑐᓐᖓᕕᖃᖅᑐᑦ ᒫᓐᓇᐅᔪᖅ ᑎᑎᕋᖅᓯᒪᔪᓄᑦ ᐊᒻᒪᓗ 
ᐊᒃᑐᐊᓂᖃᕋᓱᒋᔭᐅᖏᖦᖢᑎᒃ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ. ᓇᓄᐃᑦ ᑲᔪᓰᓐᓇᕈᓐᓇᖏᑦᑐᑦ ᓯᑯᖃᖏᑦᑐᒃᑯᑦ. 
ᖃᑉᓰᓐᓇᕈᕆᐊᖅᓯᒪᓂᖏᑦ ᓯᑯᖃᖅᑎᓪᓗᒍ ᓴᖅᑭᒃᑲᓐᓂᖃᑦᑕᕋᔭᖅᑐᒃᓴᐅᔪᑦ ᓇᓃᖃᑦᑕᕐᓂᖏᓐᓄᑦ. ᓯᑯ ᓵᒡᓕᓯᒪᓂᖓ ᐅᑭᐅᖅᑕᖅᑑᑉ 
ᐃᓚᖓᓂ ᓇᓄᕐᓄᑦ ᐃᓂᖃᑦᑎᐊᕐᓂᖅᓴᐅᓕᕋᔭᖅᑐᒃᓴᐅᔪᖅ. ᓇᓗᓇᕐᓚᒃᑲᓗᐊᖅᖢᓂ ᓯᓚᐅᑉ ᐊᓯᔾᔨᖅᐸᓪᓕᐊᓂᖓ ᐃᓗᐃᑦᑐᒃᑯᑦ 
ᐊᒃᑐᖅᓯᓯᒪᑎᓪᓗᒍ ᓇᓄᕐᓄᑦ  ᓇᓃᖃᑦᑕᕐᓂᖏᓐᓄᑦ ᖃᑉᓯᐅᓂᖏᓐᓄᓪᓗ, ᐃᓱᒫᓘᑕᐅᔪᖅ ᓯᕗᓂᒃᓴᒥ ᓇᓄᐃᑦ 
ᖃᓄᐃᓐᓂᐊᕐᓂᖏᓐᓄᑦ ᑲᓇᑕᒥ. 
 
ᓇᓃᖃᑦᑕᕐᓂᖏᑦ 
ᔫᑳᓐ, ᓄᓇᑦᑎᐊᖅ, ᓄᓇᕗᑦ, ᒫᓂᑐᐸ, ᐊᓐᑎᐅᕆᔪ, ᑯᐸᐃᒃ, ᓂᐅᕕᓐᓛᓐ ᐊᒻᒪᓗ ᓚᐸᑐᐊᕆ. 
 
ᖃᓄᐃᓐᓂᖓ ᑕᐃᑉᓱᒪᓂ 

ᓇᓗᓇᐃᖅᑕᐅᓯᒪᓚᐅᖅᖢᓂ ᐅᓗᕆᐊᓇᖅᑐᒦᖏᓐᓂᖏᓐᓄᑦ ᐃᐳᕆ 1986−ᒥ. ᖃᓄᐃᓐᓂᖓ ᖃᐅᔨᓴᖅᑕᐅᒃᑲᓐᓂᓚᐅᖅᖢᓂ 
ᐃᓱᒫᓘᑕᐅᓕᖅᖢᓂᓗ ᐃᐳᕆ 1991−ᒥ. ᖃᓄᐃᓐᓂᖓ ᖃᐅᔨᓴᖅᑕᐅᒃᑲᓐᓂᖅᖢᓂ ᓇᓗᓇᐃᖅᑕᐅᓪᓗᓂ ᐃᓱᒫᓘᑕᐅᓂᖓᓄᑦ 
ᐃᐳᕆ 1999−ᒥ, ᓄᕙᒻᐸᕆ 2002−ᒥ ᐊᒻᒪᓗ ᐃᐳᕆ 2008−ᒥ. 

 

 
 
 
 
 
 


